LAZKAOKO
UDALA

o

2020KO MAIATZAREN 28KO
OHIKO OSOKO BILKURA

Lazkaoko Udaletxean, bi mila eta hogeiko maiatzaren hogeita zortzian, arratsalde-
ko sei eta erdietan, Lazkaoko Udal Osoa biltzen da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofi Padura, Ifaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari fanetan Ifaki Eskisabel Zurututzak dihardu.

Alkateak bilkurari hasiera eman ondoren, esaten du eguneko gai zerrendan ez
dagoen mozio bat aurkeztu dela, hau bidali eta gero aurkeztu zena, eta mozio hau presaz-
ko izaeraz eguneko gai zerrendan sartu ala ez bozketan jartzen du, eta osoko bilkurak,
aho batez, sartzea erabakitzen du. Hau honela, mozio hau eguneko gai zerrendaren azke-
neko puntu bezala, galdera eta erreguen aurretik eztabaidatuko da.

I.- AURREKO AKTAK.-
Jarraian bertaratutakoen onespenera aurkezten dira 2020ko otsailaren 27an egin-
dako ohiko eta 2020ko martxoaren 9an egindako ezohiko bilkuren aktak.

Ormazabal zinegotziak esaten du, azkeneko puntuan, galdera eta erreguetan, ak-
tak jasotzen duela jende artetik norbaitek parte hartu zuela baina ez duela jasotzen zer
esan zuen. Eta hori jasotzea nahi dutela, era laburtuan baldin bada ere, bi lerrotan, ez
dutela gehiago eskatzen. Eta hori jasotzen ez bada ez dutela akta onartuko.

Idazkariak erantzuten dio aktan udal karguek hitz egindakoa jasotzen dela. Berak
orain esandakoa jasoko duela gaurko aktan, baina 2020-02-27ko akta dagoen bezala da-
ggela idatzita.

» l Jasotzea eskatzen dutena da bi gai aipatu zituela, bat gobernu taldearen eta oposi-
n}ziéaren arteko komunikazioa hobetzea, eta bestea landa eremuko batzordearen eginkizu-
nei buruzko informazio falta somatzen zuela.

LA Akta honen onarpena bozketan jarri da eta aldeko 7 botu (EAJ) eta aurkako 6 bo-
tuz (EH Bildu) onartu egin da.

Beste akta, 2020ko martxoaren 9an egindako ezohiko bilkurarena, aho batez,
idatzita dagoen moduan onartu da.

II.- ALKATETZAREN EBAZPENEN BERRI EMATEA.-




Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Eskatutako argibideak eman ondoren, Osoko Bilkura jakinaren gainean gelditu da.
III.- 2019KO AURREKONTUAREN LIKIDAZIOAREN BERRI EMATEA.-

Alkatearen aginduz idazkari-kontu hartzaileak 2019ko aurrekontuaren likidazioaren
azalpena egin du, likidazioaren datu esanguratsuenen azalpena eginez.

Osoko Bilkura jakinaren gainean gelditu da.

IV.- 2020KO AURREKONTUA BURUTZEKO UDAL ARAUA ALDATZEA ETA KREDITU GEHI-
GARRI BIDEZKO 1 ZBK.DUN KREDITU ALDAKETA.-

2020ko aurrekontua burutzeko udal arauaren aldaketa, COVID-19a dela eta
merkataritza eta ostalaritzari dirulaguntzak emateko dirulaguntza lerroa, 200.000€ko zen-
batekoarekin, aurrekontua burutzeko udal arauean jasotzean datza.

Eta kreditu gehigarri bidezko 1 zbk.dun kreditu aldaketak partida hori eta beste
partida batzuk jasotzen ditu.

Alkateak kreditu aldaketa proposamenaren xehetasunaren azalpena egin du. Esa-
ten du kreditu aldaketa hau eta baita aurrekontua burutzeko udal arauaren aldaketa pro-
posamena ere ogasun batzordean informatuak izan direla.

Ormazabal zinegotziak (EH Bildu) esaten du merkataritza eta ostalaritzarentzat
dirulaguntzaren zenbatekoa gutxiegi iruditzen zaiela eta aurka bozkatuko dutela.

Hau guztiaren ondoren, gaia bozketan jartzen da, eta udalak, aldeko 7 botu (EAJ)
eta aurkako 6 botuz (EH Bildu), honako akordio hauek hartu ditu:

Lehena.- Proposatutako 2020ko aurrekontua burutzeko udal arauaren aldaketa onartzea.
Bigarrena.- Udal honen aurtengo ekitaldiko Aurrekontuari eragiten dion kreditu gehigarrien

 bidez egin beharreko 1 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
_'_‘K;a';aituluak Izena Gehikuntzak
II Ondasun arrunten eta zerbitzuen erosketa 284.035,00
VI Inbertsio errealak 206.000,00
GEHIKUNTZAK GUZTIRA 490.035,00 €

FINANTZATZEN DITUZTEN BALIABIDEAK

Kapituluak Izena Zenbatekoa
VIII Finantza aktiboak 490.035,00 €

GUZTIRA 490.035,00 €

Hirugarrena.- Jendaurrean ikusgai jartzea, erreklamazioen ondorioetarako. Erreklamazio-
rik aurkezten ez bada, erabaki hauek behin betikotzat hartuak joko dira. Espediente honi
Aurrekontu Orokorra onesteko ezarritako gainerako tramiteak eman beharko zaizkio.

V.- HIRT GARBIKETA ZERBITZUAREN PREZIOAK BERRIKUSTEA ETA KONTRATUAREN LU-
ZAPENA.-

Lazkaoko hiri garbiketa zerbitzua emateko udalak kontratatuta daukan Traeco Me-
dioambiental S.L. enpresak kontratuaren prezioen berrikuskapen eskaera egin du.

Udal honek 2016ko martxoaren 29an izenpetu zuen Traeco Medioambiental S.L.
enpresarekin Lazkaoko hiri garbiketa zerbitzuaren kontratua, lehiaketa ireki bidez aterata-
ko lizitazioa berari esleitu zitzaionez.

Kontratua arautzen duen baldintza administratiboen pleguak prezioen berrikuska-
pena aurreikusten du eta honi buruz esaten duena ikusita, eskaera honen aurrean egin
den udal txosten teknikoak eskaera ondo dagoela ondorioztatu du.

Prezioen berrikuskapen honen ondorioz Traeco Medicambiental S.L.ri hilean
406,80 € gehi BEZ gehiago ordaindu behar zaio, eta 2020ko apiriletik hasita.

Beste alde batetik, kontratu hau lau urterako izenpetu zen eta urte beteko 2 luza-
pen egiteko aukera dago. Lau urteko epea orain bete da.

Traeco Medioambiental S.L.k, 2020ko apirilaren 23an udal erregistroan sarrera
izan zuen idatzi bidez, bere aldetik luzapena egiteko prest legokela adierazi du.

Eta udalaren aldetik, udal zerbitzu teknikoek ere luzapena egitearen aldeko txoste-
na egin dute.

Hau guztia honela, Osoko Bilkurak, gaia aztertu ondoren, aho batez, Traeco
. Medioambiental S.L.rekin izenpetutako hiri garbiketa zerbitzuaren kontratuan, akordio ho-
AOXChen aurrekarietan adierazi moduan prezio berrikuskapena onartzea erabakitzen du eta
JRA %-A bestalde kontratua urte betez luzatzea.

VI.- KIROL ZERBITZUEN KONTRATUA SUNTSIARAZTEA.-
Lazkaoko alkateak espedientea izapidetzean egindako urratsen berri ematen du.




Alkatetzaren 2020ko apirilaren 20ko Dekretuaren bidez, Lazkaoko Joxemiel Barandiaran
Udal Kiroldegian egin beharreko sorospen-zerbitzuen, harrerako kirol-monitoreen, infor-
mazioaren, kontrolaren eta zaintzaren, jarraipenaren eta eguneroko lanen kontratua sun-
tsiarazteko espedientea hasi zen. Kontratu hori 2017ko irailaren 29an izenpetu zuten Laz-
kaoko Udalaren alkateak eta Juan Ignacio Moyua Ayala jaunak.

Urriaren 12ko 1098/2001 Errege Dekretuaren 224 artikuluak zehazturikoari jarraituz, era-
baki hori Juan Ignacio Moyua Ayala jaunari jakinarazi zitzaion alegazioak aurkezteko ha-
mar eguneko epea emanez eta honek erantzun zuen espediente hori hastea ontzat
ematen zuela eta ez zuela alegaziorik aurkezteko asmorik.

Ikusita, Lazkaoko Joxemiel Barandiaran Udal Kiroldegian sorospen, kirol monitore, ha-
rrera, informazio, kontrol eta zaintza, jarraipen eta eguneroko lanen zerbitzuen kontratua
esleitzeko administrazio espedientea.

Ikusita, Lazkaoko Joxemiel Barandiaran Udal Kiroldegian egin beharreko sorospen-zer-
bitzuen, harrerako kirol-monitoreen, informazioaren, kontrolaren eta zaintzaren, jarraipe-
naren eta eguneroko lanen kontratua suntsiarazteko hasitako espedientea.

Ikusita, Lazkaoko Udalaren Aholkularitza Juridikoak egindako txostena.

Kontuan hartuta, Administrazio Baldintza Partikularren Agiriaren 9.1. artikuluan eta
13.1.1 artikuluan xedatutakoaren arabera, kontratistak zerga-, lan-, Gizarte Segurantza-,
lan-arriskuen prebentzioari, segurtasun eta babes zibilari, jendaurreko ikuskizunei, publi-
zitateari, osasun publikoa eta higieneari buruzko arauek oro har ezarritako legeria bete
behar zuela.

Kontuan hartuta, Sektore Publikoko Kontratuen 2011ko azaroaren 14ko Legearen
223.g) artikuluan eta hurrengoetan xedatutakoa, bai eta urriaren 12ko 1098/2001 Errege
Dekretua ere, Herri Administrazioen Kontratuen Legearen Erregelamendu Orokorra onar-
tzen duena.

Kontuan hartuta, 2011ko azaroaren 14ko Sektore Publikoko Kontratuen Legearen 225.
artikuluan xedatutakoa, kontratua suntsiaraztearen ondorioei dagokienez.

Aipatutako aginduak eta oro har aplikatu beharreko gainerakoak ikusita, Osoko Bil-
kuran aho batez onartu dute honako erabaki hau.

ERABAKIA:

LEHENENGOA.- Lazkaoko Joxemiel Barandiaran Udal Kiroldegian egin beharreko soros-
pen-zerbitzuen, harrerako kirol-monitoreen, informazioaren, kontrolaren, zaintzaren, ja-
graipénaren eta eguneroko lanen kontratua suntsiarazitzat jotzea.

LA7 BIGARRENA.- Bereizitako pieza izapidetzen jarraitzea, kontratua suntsiarazteak Lazkao-
LKG Udalari ekar diezazkiokeen kalte eta galerak kuantifikatzeko, eta alkateari berariaz
ahalmena ematea pieza amaitu arte izapidetzeko.

HIRUGARRENA.- Kontratistak kontratua ez betetzeak Lazkaoko Udalari sor diezazkioke-
en kalte eta galerei aurre egiteko kontratistak jarritako bermea behin-behinean konfiska-
tzea. Hala ere, bereizitako pieza izapidetu ondoren, kontratua suntsiarazteak Lazkaoko
Udalari ekar diezazkiokeen kalte eta galerak kuantifikatu ondoren, kontratistari itzultzeko
ebazpena emango da.

LAUGARRENA.- Kontratistari jakinaraztea, Sektore Publikoko Kontratuen 2011ko azaro-
aren 14ko Legearen 225.6 artikuluaren edukiaren arabera, kontratu berria formalizatu
arte, kontratistak zerbitzua ematen jarraitu beharko duela, ordura arte ematen zuen zer-
bitzu publikoan nahasmendu larria saihesteko. Lanak amaitutakoan finkatuko da kontra-
tistaren ordainsaria, kontratua egiteko oinarri izan ziren prezioak erreferentziatzat hartuta.
Kontratistak Udalaren Osoko Bilkuraren erabakia inpugnatu ahal izango du, eta honek
hamabost egun balioduneko epean ebatzi beharko du dagokiona.

BOSGARRENA.- Ebazpen hau Juan Ignacio Moyua Ayala kontratistari jakinaraztea, eta
horren aurka administrazioarekiko auzi-errekurtsoa aurkeztu ahal izango duela adieraztea,
Donostiako ordena bereko epaitegietan, jakinarazpena egiten denetik bi hilabeteko epean.
Aukeran, berraztertzeko errekurtsoa aurkeztu ahal izango du udal honetan, jakinarazpena
egiten denetik hilabeteko epean.

VII.- KIROL ZERBITZUAK ESLEITZEKO KONTRATAZIO ESPEDIENTEA.-
Kirol zerbitzuak berriro ere lehiaketa bidez esleitzeko kontratazio espedientea pres-

tatu da.

Kontratu honetan lizitazio prezioak zerbitzu ezberdinen orduaren prezioak izango
dira. Prezio hauen gehienezkoa eta gutxienezkoa finkatzen ditu baldintza plegu ekonomi-
ko-administratiboak. Zerbitzuaren urteko orduen arabera estimatutako prezioa, BEZ
barne, 414.229,95 € da.

Kontratua bi urterako izango da eta urte beteko bi luzapen egin ahal izango dira.
Gaia Ogasun eta Kirol Batzordeetan informatua izan da.

Alkateak esaten du, kontratu honen baldintza pleguan jasotzen den aplikatu
beharreko lan hitzarmen kolektiboari buruz Ogasun Batzordean izandako eztabaidaren in-
guruan, pleguak prestatu dituen aholkulari juridikoari eskatu dizkiola argibideak eta honek
esan diola hitzarmen kolektibo zehatz bat jartzea ez dela egokia eta hori jarri ezkero ple-
guaren aurka errekurtsoa izateko arriskua legokeela.

Ormazabal zinegotziak (EH Bildu) esaten du beraiek, kontratazio pleguaren

klausuletan, aplikatu beharreko lan hitzarmen kolektiboa Gipuzkoako kiroletakoa izan be-

- har dela jartzea eskatzen dutela, lehengo pleguetan horrela jasota dagoela eta orain

/ atzera egitea litzakeela hori horrela ez jasotzea eta hori ez bada sartzen kontratazioaren
aurka bozkatuko dutela.

Alkateak esaten du pleguak dauden bezala egonda ere langileen baldintza duinak
mantentzeko aukera ematen dutela.



Ormazabal zinegotziak esaten du ezezkoa bozkatuko dutela baina begi onez ikus-
ten dutela alkateak esandakoa.

Gaiaren inguruan eztabaidatu ondoren, bozketan jarri da, eta Osoko Bilkurak, al-
deko 7 boto (EAJ), eta aurkako 6 botoz (EH Bildu), honako erabakiak hartu ditu:

1.- Kirol zerbitzuen kontratazio espedientea, bere espedientean dagoena, onartzea.

2.- Zerbitzua lehiaketa bidez esleitzeko lizitazio deialdia egitea.

VIII.- INSTALAZIO ELEKTRIKOEN MANTENTZE-ZERBITZUA ESLEITZEKO KONTRATAZIO
ESPEDIENTEA.-

Orain indarrean dagoen kontratuaren amaiera dela eta, instalazio elektrikoen man-
tentze-zerbitzua berriro ere lehiaketa bidez esleitzeko kontratazio espedientea prestatu
da.

Kontratu honen urteko lizitazio prezioa, BEZ barne, 102.076,31 € da.
Kontratua bi urterako izango da eta urte beteko bi luzapen egin ahal izango dira.
Gaia Ogasun eta Hirigintza Batzordeetan informatua izan da.

Ormazabal zinegotziak (EH Bildu) esaten du materialaren erosketa egingo den mo-
dua ikusita, herriko hornitzaile txikiek inoiz ezingo dutela lehiatu prezio horietan, eta hori
horrela abstenitu egingo direla.

Gaiaz eztabaidatu ondoren, bozketan jarri da, eta Osoko Bilkurak, aldeko 7 botu
(EAJ), aurkako boturik gabe eta 6 abstentzioz (EH Bildu) honako akordioak hartu ditu:

instalazio-elektrikoen-mantentze-zerbitzuaren kontratazio espedientea, bere-espedien-
tean dagoena, onartzea.

2.- Zerbitzua lehiaketa bidez esleitzeko lizitazio deialdia egitea.

IX.- COVID-19A DELA ETA, MERKATARITZA ETA OSTALARITZARI DIRU-LAGUNTZAK
EMATEKO OINARRIA ETA DEIALDIA ONARTZEA.-

Osoko Bilkuraren onarpenera jarri dira COVID-19a dela eta, honek sortu dituen
__galerak eta kalteak leuntze aldera, merkataritza eta ostalaritzari dirulaguntzak emateko
Pinarﬁiak eta dirulaguntza deialdia.

|

1 Oinarri hauekin eta deialdi honetan 70.000€ arteko dirulaguntzak banatuko dira,
\

‘Dinarri eta deialdi hauek Ogasun eta Jarduera Ekonomikoa Batzordeetan informa-
tuaksizan dira.

Ormazabal zinegotziak (EH Bildu) esaten du ezezkoa emango diotela proposame-
nari, gutxiegi iruditzen zaielako. Eta gehitzen du beraien proposamena zuzeneko laguntza
ematea zela.

Gaiari buruz eztabaidatu ondoren, gaia bozkatu eta aldeko 7 botu (EAJ) eta aurkako 6
botuz (EH Bildu) osoko bilkurak proposamenak onartu egin ditu.

X.- COVID-19A DELA ETA, UDAL TASETAN HOBARTAK ONARTZEA.-
COVID-19aren eraginez, hainbat zerbitzu ez direla eman edo murriztu egin direla
kontuan hartuta, hainbat udal tasetan hobariak onartzea proposatzen da.

Proposamen hau Ogasun eta Jarduera Ekonomikoa Batzordeetan informatua izan
da.

Ormazabal zinegotziak (EH Bildu) esaten du proposamen orekatuagoa egin ziteke-
ela baina aldeko botoa emango diotela.

Hau honela, osoko bilkurak, aho batez, COVID-19a dela eta, udal tasetan 2020
urterako honako hobari hauek onartu ditu:

Kobratuko ez liratekeenak
Ostalariak | Merkatariak | Merkatariak | Zerbitzuak | Zerbitzuak
Itxita/partz. | Itxita/partz. Irekita Itxita/partz. Irekita
irekita irekita irekita
Zaborrak 6 hilabete 6 hilabete 3 hilabete 6 hilabete 3 hilabete
Mahai eta aulkiak | Urte osoa - - - -
Toldoak Urte osoa Urte osoa 6 hilabete Urte osoa 6 hilabete
Errotuloak Urte osoa Urte osoa 6 hilabete Urte osoa 6 hilabete
Ura (finkoa) Urte osoa Urte osoa 6 hilabete Urte osoa 6 hilabete

Eta astelehenetako azoka postua edukitzeagatik kobratzen zaienei, 6 hilabete ez li-
tzaieke kobratuko.

XI.- EH BILDUK FORU FUNTSAREN INGURUAN AURKEZTUTAKO MQOZIOA.-
EH Bilduk aurkeztutako mozioak honela dio:

Maiatzaren 14an Gipuzkoako Aldizkari Ofizialean argitaratu zen Aldundiak udalei egiten
dien diru-banaketan % 20ko murrizketa aplikatzeko Diputatu Kontseiluaren aldebakarreko
erabakia.

Horrelako erabakiei buruz hitz egiteko toki beharko zukeen Gipuzkoako Finantzen Kon-
tseilua hurrengo egunea bildu zen eta dagoneko hartuta zegoen erabakiaren berri emate-
ko izan zen.

Udalak, herritarren beharretatik gertuen dauden erakundeak izateaz gain, lehen mailako
erakundeak dira, Udal Legeak aitortzen duen bezala. Zentzu honetan, euskal erakundeen
arteko diru-banaketan aldaketarik egon behar bada, erakunde guztien artean eztabaida-
tua eta adostua izan behar luke, aldeek informazioa modu gardenean partekatu ondoren
N 2O eta inola ere ez aldebakarrez.




Zerbitzu publikoak garatzcko czinbestckoa den finantziazioaz ari gara hizketan, udalen
eguneroko kudeaketan eta herritarren bizitzan eragin zuzena duten erabaki politikoez.
Horregatik, honako eskariak egiten dizkio Lazkaoko Udalak Gipuzkoako Foru Aldundiari:

1. UFFFri buruzko elkarrizketaren aldeko apustu irmoa egitea.

2. Berraztertu dezala aldebakarrez hartutako erabakia eta udalekin elkarlanean adostasun
bat bilatu dezala udalen egonkortasun finantzarioa ere helburu izango duena.

3. Elkarlana inoiz baino beharrezkoagoa dela sinetsita gaudenez Udalekin kogobernan-
tzarako foro bihur dezala Gipuzkoako Finantzen Kontseilua. Bertan informazioa partekatu
dadila, proposamenak aztertu eta adostasunak lortu daitezen, ondoren Gipuzkoako udalen
finantzaketari buruzko Foru Arauan beharrezko isla izan dezaten.

Lazkaoko Udalak erabaki honen berri emango dio Gipuzkoako Aldundiko Diputatu Nagu-
siari, Ogasun Diputatuari, Gipuzkoako Batzar Nagusietako alderdi guztiei eta EUDELeko
Gipuzkoako eta EAEko zuzendaritzei.

Alkateak, mozioari erantzunez, foru funtsaren funtzionamenduari buruzko azalpena
egiten du eta GFAk hartu duen erabakia zergatik hartu duen esaten du. Baita ere esaten
du ez dagoela ados aldebakartasunez hartu duela esatearekin eta apirilaren 2an bilera bat
egin zela alkate guztiekin eta bilera horretan murrizketaren eman zela. Gaineratzen du
beraiek ezezkoa emango diotela mozio honi.

Gaiaz eztabaidatu ondoren, bozketan jarri da eta Osoko Bilkurak, aldeko 6 boto
(EH Bildu) eta aurkako 7 botoz (EAJ) mozioa ez onartzea erabaki du.

XII.- GALDERA ETA ERREGUAK.-
Ormazabal zinegotziak (EH blldu) esaten du atzo EUDELek deialdia egin zuela eta
ea Lazkaon ezer egin al zen galdetzen du.

Alkateak erantzuten dio baietz bandera haga erdian jarri zela. Gehitzen du,
EUDELetik deialdi hori goizeko 10 eta erdietan jaso zela eta ez zela ezer egiteko denbora-
rik izan eta beste batean deialdia egiteko denbora gehiago izatea espero duela eta Orma-
zabal zinegotziari ere deialdiaren berri eman ahal izatea.

Ormazabal zinegotziak esaten du, beste alde batetik, erregua egin nahi duela
alderdien arteko adostasuna egon dadin.

XIII.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,
arratsaldeko zortziak eta hogeita bost direnelarﬂlf, Idazkariak, guztiaren akta jaso eta

ziurtatzen dudalarik.




